
Pantais d’avenidor
Los angels tombèron, en portant amb eles un nòu airal ont regna lo desespèr, lo 
sofriment e l'inegalitat. Los rics son mai rics, los paures son utilizats coma esclaus 
dels poderoses e los angels an tot. Los òmes avids de poder, començan per 
examinar  las facultats que son emagasinadas dins un angel per ensajar d’extraire 
lo mai  possible e bastir d'armas de destruccion massiva. Los angels, prenent aquò 
per una declaracion de guèrra an lançat una ofensiva devastatritz, e destrusissèron 
Asia. L'estupiditat umana  respondeguèt per missils nucleares, en destrusissent mai 
de la mitat d'Euròpa .
La guèrra s’acabèt 90 ans mai tard amb la victòria dels Angels, que venguèron los 
mèstres indiscutibles de la tèrra.
Ieu soi los dos, soi mitat umana mitat-angel. Aquela union èra enebida 
evidentament, mas l'amor entre la miá maire e lo mieu paire m’aviá me permés 
veire lo jorn. Sèm en 2119, e la tèrra es governada totjorn pels Angels. Los mieus 
parents son mòrts i a qualque temps, executats per lor crimi: l'amor entre uman e 
Angel. Plorèri pas quand copèron la tèsta de mon paire, nimai quand violèron ma 
maire sus la plaça publica d’ Andria, perque una lagrema m’auriá poscut traïr, e 
aurián comprés qu'èri lo fruch d’aquela  union enebida.
Me convertiguèri en una esclava d'un mèstre tirànic, e al cap d’un moment tot 
càmbièt perque aguèri pro de sòus per crompar un ostal pichon, perdut luènh de 
tot. Eri en camin pels ostals de Tendrias reclauses alentorn de bòsques, quand un 
carrèg crosèt mon camin. Aviái  contunhat a pè coma se res èra, mas lo destin 
n’aviá decidit autrament, e s’arretèt dos mètres pus luènh. Mon còr tustava dins ma
peitrina : èran d'angels soldats armats, de gardas. Me prenguèron lo braç 
violentament e m' ensuquèron amb lo marge d'una espasa.
Quand me desrevelhèri mos uèlhs se pausèron sus de parets umidas e un aire freg 
me fasiá tremolar. Eri dins una preson. Puèi  una siloeta dintrèt ;
« Qual siás? » Li demandèri d’una votz pichona.
« Soi al fial de ta natura al sang mesclat mas t’inquietes pas, te vòli pas de mal… »
« Los angels me vòlon  mòrta, e tu me  vòls salvar? » 
« Mon nom es Nataiel e ieu soi un angèl. Creses vertadièrament que siás la sola 
dins aquel cas ? Me faràs fisança que de tota mena as pas la causida ! Anem, 
vèni ! »
L’aviái seguit, plena de paur mas tanben d’espèr d’èstre tornamai liura. Alara 
plorèri pel primièr còp !
Mas tot d’un còp pas res mai, un trauc negre ; Quand dobriguèri los uèlhs, 
ausiguèri de lagremas e un lum blanc me brutlava la retina.
« Còr mieu, siás desrevelhada ? »
Compreniái pas res…Qual èran totas aquelas personas alentorn de ieu ?
« Còr mieu, vas plan ? »
« Dòna recolatz-vos, daissatz-la se desrevelhar e alenar tranquila! Es coma aquò 
que tornarà trobar sa memòria »



« Mas doctor… ! »
Aguèri d’ulhauces : de fars de veitura, de crits, de sang ! Aviam agut un accident e 
foguèri plaçada dins un comà artificial !
Alara res èra pas real ? Totas aquelas espròvas òrras qu’aviái atraversadas èran pas 
la frucha que de mon esperit ? existissián pas los angèls ?
E ara, qual pòt dire de qué deman serà fach ?


